
GOUVÈNÈ CUOMO ANONSE $500.000 NAN SIBVANSYON POU FOMASYON TRAVAYE KI TOUJOU 

DISPONIB POU BIZNIS YO 

 

Preske $9 Milyon dola te atribye a plis pase 600 biznis, ki te anboche plis pase 1,300 travayè  

 

Gouvènè Andrew M. Cuomo te anonse jodia ke preske $500.000 dola nan sibvansyon pou fòmasyon 

travay toujou disponib pou biznis ki anboche Nouyòkè ki nan chomaj depi lontan. Finansman sa a 

disponib atravè Fòmasyon nan travay la (On-the-Job Training) (OJT) Sibvansyon Nasyonal Ijans (NEG). 

Efò sa a fè pati de yon kanpay pou ede moun, ki pa t ap travay pandan 26 semèn oswa pi lontan, pou 

konekte avèk djòb ki disponib nan rejyon yo. Jiska dat, plis pase 660 biznis te resevwa preske $9 milyon 

dola pou fòme travayè yo nan eta a. Biznis yo te resevwa an mwayèn prèske $7,000 pou chak moun yo 

anboche, avèk plis pase 1,300 travayè ki anboche nan finansman sibvansyon an.  

 

“Diminye frè biznis yo peye pou fòme anplwaye yo ka gen yon gwo enpak nan redwi pousantaj chomaj 

ak estimile kwasans ekonomik nan eta a,” te deklare Gouvènè Cuomo. “Sibvansyon sa yo ap ede biznis 

yo devlope mendèv yo ak asire ke New Yorkè yo gen opòtinite pou jwenn travay ki byen peye, estab, 

alontèm. Mwen ankouraje anplwayè yo nan chak rejyon pou aprann plis sou lajan fòmasyon ki disponib 

la.” 

 

Anplis de ankourajman fòmasyon pou biznis yo, Depatman Travay ap mete aksan anplis sou travay 

dirèkteman avèk moun ki pa p travay depi 26 semèn oswa pi lontan. 

 

“Pandan ekonomi an ap amelyore nan Eta New York, li toujou rete yon mache travay ki konpetitif anpil,” 

te deklare Komisyonè Travay Eta Peter M. Rivera. “Nenpòt moun k ap chèche travay oswa ki vle avanse 

karyè yo ta dwe vini nan youn nan sant karyè ki toupre yo ak jwenn sèvis ki pral ba yo yon avantaj 

konkiransyèl.” 

 

Nan rejyon Western New York, 143 biznis te deja anboche 299 travayè nan pwogram lan. 

 

Momba C. Chia, Ofisye Operasyon Anchèf nan Greater Buffalo United Accountable Healthcare Network 

nan Buffalo, te deklare, “Sa a te yon bon eksperyans pou m te travay avèk Depatman Travay Konte Erie 

pwogram OJT NEG nan anboche anplwaye yo ki ajoute valè a sèvis nou bay yo. Fòs konpayi nou an 

entegre nan itilize moun ki kalifye nan kominote nap sèvi a pou bay sèvis ki adapte a kilti ak sèvis ki 

santre sou pasyan ak kliyan nan kominote a. Kòm travayè yo nan kominote sa yo bezwen kèk nivo 

fòmasyon ak adaptasyon a bezwen espesifik nou yo, pwogram OJT/NEG bay gwo asistans nan reyalize 

objektif sa a ak nan transfòme talan yo nan itilizasyon pwodiktif, avèk yon efè miltiplikatè nan kominote 

a.” 

 

Kimberly Lopez, Manadjè Resous Imèn nan Greater Buffalo United Accountable Healthcare Network, te 

deklare, “Mwen te resevwa yon dechaj onorab nan lame Etazini nan dat 3 janvye 2013. Pandan mwen 

tap chèche travay, Mwen te reyalize kijan li difisil pou m jwenn yon travay antan ke yon veteran e mwen 

te sipoze ke li te ka yon chemen ki pi fasil. Pwogram OJT a te ede m anpil ansanm avèk anplwayè aktyèl 

mwen GBUAHN pou asire ke konpetans mwen nan sèvis militè te transfere nan sektè sivil la ak pou asire 

ke mwen te jwenn fòmasyon apwopriye pou m fè devwa travay mwen kòm yon manadjè Resous Imèn.” 

 

Nan Nò Rejyon Peyi a, 44 biznis te deja anboche 118 travayè nan pwogram lan. 

 

Diane Moore, Direktè Resous Imèn nan New York Air Brake nan Watertown, te deklare, “Antan ke yon 

anplwayè nan eta New York, New York Air Brake te benefisyè nan pwogram OJT NEG a. Pozisyon 

pwodiksyon nou an egzije anpil mwa fòmasyon (patikilyèman travay izin nan piwo nivo). Pandan peryòd 

fòmasyon sa a anplwaye yo pa pwodui nan nivo pwodiksyon ki obligatwa a. Finansman fòmasyon an se 

yon enstriman nan ede nou konpanse frè fòmasyon an pandan anplwaye yo ap amelyore konpetans yo 

pou yo atenn pwodiksyon maksimòm. Nou egalman benefisye de rekritman ki pi efikas, yon fòmasyon ki 

pi sible ak yon kontribisyon nan depans fòmasyon an. Depatman Travay la ede nou jwenn vrè talan an lè 

nou bezwen l, redwi tan, efò ak lajan ki depanse nan rekritman. Kèk nan konpetans teknik nou yo difisil 

pou jwenn. OJT ede nou fòme bon travayè pou reponn a egzijans nou yo.” 

 

Nan Nivo Rejyon Sid, 124 biznis te deja anboche 197 travayè nan pwogram lan. 

 

Tom Crowley, Prezidan nan Crowley Fabricating nan Endicott, te deklare, “Pwogram OJT NEG nan 

Depatman Travay NYS te ede nou anpil avèk anbochaj ak fòmasyon nouvo anplwaye yo. Avèk èd 

pwogram OJT a nou te anmezi pou fè moun ki nan chomaj retounen al travay nan biznis manifakti nou 

yo. Anpil nan estajyè OJT nou yo te konplete avèk siksè pwogram fòmasyon an, yo te avanse nivo 

konpetans yo epi yo te kenbe yo. Nou rekonesans anpil a pwogram OJT ki te disponib pou ede biznis nou 

yo grandi.” 

 

Richard Sundgren, Machinist nan Crowley Fabricating, te deklare, “Pwogram OJT a pèmèt mwen jwenn 

travay atanplen ak aprann yon pati nouvo nan biznis fabrikasyon ke mwen pat konnen. Mwen te 

konplete OJT mwen nan Me 2013 e kounye a mwen ka opere machin ki konplike anpil avèk konfidans 

epi mwen te jwenn yon gwo karyè nan manifakti.” 

 

Nan Rejyon Hudson Valley, 51 biznis te deja anboche 110 travayè nan pwogram lan. 

Karl Horberg of the Dairy Conveyor Corp nan Brewster, te deklare, “Eksperyans nou pat lòt bagay ke 

pozitif.  Nou te resevwa kandida ki kalifye anpil atravè pwogram lan. Yo se yon bon adisyon a pèsonèl 

nou an. Yo pote avèk yo kèk bon kalite, yo eksite ak pare pou travay, yo aprann fasilman epi yo antann 

yo byen avèk lòt anplwaye yo. Mwen pa konnen si se paske yo pa t ap travay oswa yo te travay  lòt kote, 

men yo te kontribye anpil a òganizasyon nou an ke nou ta pwobableman pa genyen nan pwosesis 

anbochaj nòmal. Sètenman sa te yon eksperyans pozitif pou travay avèk Depatman Travay ak 

espesyalman nan pwogram OJT NEG. “ 

 

Nan Rejyon Finger Lakes, 59 biznis te deja anboche 84 travayè nan pwogram lan. 

 

Russell Western, Prezidan/PDG of Three-Sixty Solutions, Inc. nan LeRoy, te deklare, “Grasa pwogram lan, 

nou te reyisi anboche yon anplwaye ki te nan chomaj pou yon peryòd tan long men ki poko fin kalifye 

pou bezwen nou yo. Nou kontan pou potansyèl li ofri a konpayi nou an ansanm avèk sipò finansye 

etonan nou benefisye atravè fòmasyon li a. Li rekonesan anpil egalman. Manm pèsonèl Depatman 

Travay la te la pou nou nan chak etap nan wout la, ede, konseye ak gide nou atravè tout egzijans yo, 

enkonvenyans ak fòmalite yo epi nou te rekonesan anpil.” 

 

Angela Wiesmore, Egzektif adjwen ak Manadjè Biwo nan Rochester Precision Optics nan Henrietta, te 

deklare, “Nou kontan paske nou te kontribye nan ede yon travayè dezòganize retounen nan mache 

travay la pandan l ap reponn a bezwen mendèv biznis nou an. Yon pi gwo avantaj se te pou gen aksè a 

finansman yo ki te ede konpanse nan depans fòmasyon anplwaye a. Pwosesis la te efikas anpil nou te 

patisipe nan chak etap nan wout la.” 

 

John Muscarella, Optical Assembler 1 nan Rochester Precision Optics nan Henrietta, te deklare, “Sa a te 

yon opòtinite ki benefik anpil ak anrichisan. Pwogram lan te ede m etabli yon nouvo karyè. Rochester 

Precision Optics te ekspesyonèl nan fòmasyon m ak ede m avanse sou chemen karyè a. Mwen te deja 

anmezi pou m avanse nan yon pozisyon ki pi anvanse.” 

 

Nan Rejyon Capital, 46 biznis te deja anboche 71 travayè nan pwogram lan. 

 

Cathy Honda, Manadjè Resous Imen nan M&G DuraVent, Inc. nan Albany, te deklare, “Sant Mendèv ak 

Travay Depatman Travay Eta New York te ede nou pa twò lontan de sa avèk anpil pwogram.   Mwen te 

gen sis okazyon jiska prezan pou pwofite pwogram fòmasyon Eta New York la lè m tap fè rekritman pou 

enstalasyon fabrikasyon nou an. Pwogram sa rann sa pi fasil pou yon ti biznis eseye bay yon moun travay 

epi aprann yo yon nouvo aktivite komès oubyen pozisyon. Avèk tout eksperyans mwen yo, anplwaye ki 

anboche yo te apresye paske yo te gen travay e nou te kontan pou aprann nouvo pozisyon yo. Mwen ta 

ankouraje nenpòt ti biznis pou fè apèl a Depatman Travay la pou aprann ak pran avantaj de youn oswa 

tout pwogram yo.” 

 

Nan Rejyon Mohawk, 131 biznis te deja anboche 334 travayè nan pwogram lan. 

 

Michael F. Choquette, Manadjè Fòmasyon nan Revere Copper Products, Inc. nan Rome, te deklare, 

“asistans finansman OJT NEG se yon pati enpòtan nan ede  konpanse gwo depans inisyal elve nan  

fòmasyon nouvo anplwaye ak devlopman.   Pwosesis manifakti nou an detaye ak konplèks anpil.  

Pwosesis inisyal OJT revere bay yon premye etap enpòtan. Pwosesis nou an deziyen pou ede nouvo 

estajyè yo nan akeri konpetans pwofesyonèl, familyarize ak konpreyansyon ki nesesè pou reyisi 

antyèman nan kòmansman nouvo karyè yo. Revere toujou ap kontinye prezante a anplwaye nou yo 

opòtinite pou aprann tout konpetans ki nesesè. Pwosesis OJT nou an se yon poto mitan nan bay 

edikasyon inisyal ak fòmasyon ki enpòtan anpil pou travay nan yon anviwonman manifakti ki ansekirite 

ak ansante. Asistans ki te bay atravè lajan sibvansyon sa yo se yon eleman kle nan akonpli objektif nou.” 

 

Nora R. Ray, Asistan  Finansye nan Herkimer Foods nan Ilion, te deklare, “Pwogram OJT NEG te travay 

byen anpil pou nou. Li te ede nou ajoute plis moun nan pewòl nou an pi vit nan minimize risk pou si yon 

moun pa travay. Anpil pwogram te redwi epi anpil lòt egzije plis pase yon envestisman ke nou te anmezi 

pou fè nan fason pou n kalifye. Kòm yon pwopriyetè ti biznis, sibvansyon OJT te adapte a bezwen nou yo 

pafètman.” 

 

Amanda Flansburg, ki te anboche kòm yon resepsyonis/Sekretè nan Herkimer Foods atravè pwogram 

nan, te deklare, “Grasa kontra OJT NEG, yo te mete m sou pewòl konpayi an pi vit.   Pwogram OJT a 

pèmèt mwen amelyore konpetans mwen epi akoz de sa Mwen gen plis siksè nan pozisyon mwen an.” 

 

Pou jwenn plis enfòmasyon, anplwayè yo ta dwe voye imèl nan: OJT-NEG@labor.ny.gov.  

 

Moun kap chèche travay yo ta dwe kontakte sant karyè nan eta New York ki pi pre yo, sa ki kapab 

lokalize la: http://labor.ny.gov/workforcenypartners/osview.asp. 

